
GOUVÈNÈ CUOMO ANONSE SEMÈN LATÈ 2015 LAN  

 
Fanmi ka selebre Semèn Latè a nan plizyè douzèn evenman nan tout eta a  

 
Delege gaye tout kote pou prezante prensipal reyalizasyon yo 

 

 

Gouvènè Andrew M. Cuomo jodi a te pwoklame 19-25 avril Semèn Latè, kote li mete 
aksan sou angajman administrasyon an nan anviwonman pou resous natirèl New York, 
li fè pwomosyon kominote pi pwòp ak pi ansante ki reziste plis nan enpak chanjman 
klima. Apati demen, nou ankouraje fanmi patisipe nan evenman Semèn Latè ki 
pwograme nan sant anviwonman atravè eta a. 
 

“Nouyòkè beni ak kèk nan pi kote deyò ki pi bèl ak pi bèl panorama nan mond lan, epi 
Semèn Latè a fèn sonje nou chak gen yon wòl nan pwoteksyon ak konsèsvasyon 
anviwonman ak resous natirèl New York pou jenerasyon kap vini yo,” te deklare Gouvènè 
Cuomo. “Anplis nouvo reyalite move tan an, li pi enpòtan pase anvan pou nou pwoteje 
epi rann pi rezistan pak ak sit sa yo. Jodi a, n apk di yon lòt fwa ankò angajman nou pou 
efò sa yo epi nou ankouraje tout Nouyòkè fè pati pa yo nan pwoteje anviwonman nou an.” 
 

Department of Environmental Conservation & Parks ap Òganize Aktivite atravè 
Tout Eta a pou Popilasyon an ka Angaje yo nan Semèn Latè a 
 

 Department of Environmental Conservation and Office of State Parks, Recreation and 
Historic Preservation ap òganize plizyè douzèn aktivite atravè eta a pou selebre Semèn 
Latè a. Popilasyon an ka konekte ak lanati atravè patisipasyon nan pwomenad, 
obsèvasyon espès sovaj natirèl, plante pye bwa ak yon pil ak pakèt cho kap fèt pou 
fòme Nouyòkè sou enpòtans ki genyen pou pwoteje anviwonman. Ou ka jwenn yon lis 
konplè aktivite pou fanmi isit la.  
 

“Nou tout jwe yon wòl enpòtan nan konsève anviwonman nou ak nan garanti fiti 
jenerasyon kapab jwi gwo kantite resous natirèl eta a,” te deklare Komisyonè Depatman 
Pwoteksyon Enviwonman, Joe Martens. “Selebrasyon pandan tout semèn sa ap fè nou 
sonje gen bagay byen senp nou kapab fè nan lavi chak jou nou pou pwoteje resous 
natirèl sa yo. M ankouraje Nouyòkè patisipe nan anpil nan aktivite nou yo epi aprann lòt 
fason yo kapab remèt bay latè sa li te bay yo nan pwosesis la.” 

“Nan epòk vitès ak teknoloji sa, li pi enpòtan pase anvan pou nou sonje enpòtans yon 
anviwonman sen ak dirab,” te deklare Komisyonè State Parks, Rose Harvey. “Chak efò, 
gwo oswa piti, gen enpòtans li. M ap envite Nouyòkè selebre Jounen Latè a atravè 
patisipasyon yo nan anpil okazyon benevola ak selebrasyon lanati ki antoure nou nan 
pak eta ak sit istorik nou yo, semèn sa ak pandan tout ane a.” 
 

Aktivite Komisyonè pou Semèn Latè a 
 

Pou selebre Semèn Latè a, ajan eta a pral òganize yon seri aktivite epi fè plizyè anons 
sou inisyativ ki bon pou latè. Ladan yo w ap jwenn aktivite Komisyonè annapre yo: 
 

 Lendi 20 avril  
• Komisyonè Depatman Pwoteksyon Anviwonman, Joe Martens, ap fè yon anons 
nan Konte Westchester 
• Richard Kauffman, Prezidan Konsèy Enèji ak Finans pou New York, ap gè yon 
diskou sou ajanda enèji pwòp anbisye Eta a nan Somè Kouran Elektrik NY nan 
Manhattan  

Madi 21 avril  
 • Komisyonè Parks Rose Harvey ap fè anons nan Bear Mountain nan Konte 
Rockland 
• Prezidan Direktè Jeneral New York Power Authority Gil Quiniones ak Prezidan 
Konsèy ak Direktè Jeneral MTA Tom Prendergast ap fè yon anons nan Grand 
Central Terminal nan New York City  

Mèkredi 22 avril Jounen Latè  
• Komisyonè Depatman Pwoteksyon Anviwonman Joe Martens ap fè anons nan 
Konte Rensselaer ak nan Hand Hollow State Forest nan Konte Columbia  
• Prezidan Direktè Jeneral New York State Energy Research Development 
Authority John B. Rhodes ap patisipe nan evenman NY-Sun lan nan SUNY 
Sullivan nan Loch Sheldrake, Konte Sullivan  
• Prezidan Direktè Jeneral New York Power Authority Gil Quiniones ap òganize 
aktivite nan Syracuse, Rochester, Buffalo ak Yonkers ak majistra vil sa yo pou 
lanse ofisyèlman vèsyon vil yo genyen pou Plan Enèji Senk Vil yo. Plan yo ap 
founi yon plan direktè pou jan vil yo ka ogmante efikasite enèji yo, diminye 
emisyon gaz ki gen efè sè, epi reyalize plizyè milyon dola nan ekonomi enèji 
chak ane  

Jedi 23 avril  
• Komisyonè State Parks Rose Harvey ap fè yon anons nan Robert Moses State 
Park nan Konte Suffolk  

Vandedi 24 avril  
• Komisyonè Depatman Pwoteksyon Anviwonman Joe Martens ap òganize Arbor 
Day Celebration nan Tivoli Park nan Vil Albany 

 

Prensipal Reyalizasyon nan zafè Anviwonman 
 

Eta New York angaje l pou l pwoteje anviwonman nou, pwoteje espas louvri, ogmante 
aksè nan gwo ak bèl resous natirèl eta a, lanse plizyè aktivite enèji pwòp revolisyonè 

epi prepare pou efè chanjman klima yo. Prensipal reyalizasyon nan anwivonman 
Gouvènè Cuomo yo se: 
 

• Envestisman Pou Premye Fwa nan Enèji Pwòp ak Anviwonman: Li te envesti plis 
pase $16 milia nan pwogram anviwonman ak enèji pwòp pandan premye manda li a 
pou enfrastrikti, pwogram rezistans ak enèji pwòp, tankou pwogram ki site annapre yo. 
Envestisman sa nan benefis dirèk ekonomi eta a epi se angajman pi odasye a pou 
anviwonman eta a nan nenpòt premye manda Gouvènè New York nan yon jenerasyon.  
• Li te ogmante Fon Pwoteksyon pou Anviwonman: Bidjè Eta a ki adopte a gen 
ladann $177 milyon pou Fon Pwoteksyon Anviwonman, yon ogmantasyon $15 milyon 
nan 2014-15, ak yon ogmantasyon 32 pousan depi 2011. Fon Pwoteksyon Anviwonman 
bay yon sipò enpòtan pou anpil pwogram anviwònman ak espas lib ki pwodui revni ak 
kreye djòb nan anpil sektè ki toupatou nan eta a. 
 

• Li te ranfòse Inisyativ Gaz ki gen efè sè Rejyonal la: Grasa siksè pèmanan 
pwogram Inisyativ Gaz ki gen efè sè Rejyonal la, New York te reyisi envesti $556 
milyon nan resèt vant ozanchè Inisyativ Gaz ki gen efè sè Rejyonal la nan fen lane 
2014. Sa sipoze diminye polisyon kabòn nan apeprè 5.7 milyon tòn ki depase egzistans 
pwojè ki gen bourad lajan nan Inisyativ Gaz ki gen efè Rejyonal la, kap bay ekonomi 
sou bòdwo elektrisite ak dlo ak lòt avantaj pou plis pase 130.000 kay ak 2.500 biznis 
atravè eta a. 
 

• Re-imajine New York pou yon nouvo reyalite: Lanse nan ane 2013 anpati sou baz 
rekòmandasyon Komisyon 2100 Gouvènè a te fè, Re-imajine New York pou yon nouvo 
reyalite se yon estrateji $17 milya dola pou transfòme ensfrastrikti New York, rezo 
transpò, apwovizyonman enèji, pwoteksyon kòt yo, sistèm avètisman meteyo ak jesyon 
ijans pou fè wout pou yon avni ki pi solid ak pi rezistan. Sa gen ladann itilizasyon 
apeprè $4.4 milya dola nan lajan federal fleksib pou pèmèt mèt kay, ti biznis ak tout 
kominote yo rebati pi solid ak pi rezistan pase anvan. 
 

• Espas louvri pwoteje: Eta a pwoteje pou toutan plis pase 86.000 ak tè atravè nouvo 
State Forests toupatou nan New York, li ajoute nan Forest Preserve la nan Adirondacks 
ak Catskill yo ak State Parks yo depi lane 2011. Gouvènè a ogmante tou Fon 
Pwoteksyon Anviwonman pou pèmèt eta achte plis espas louvri pi devan. Atravè Fon 
Pwoteksyon Anviwonman, bidjè Gouvènè a deja bay Land Trust Alliance ki reprezante 
trusts land eta a, ak plis pase $8 milyon, sa ki mennen nan pwoteksyon 13.500 ak 
espas louvri nan chak rejyon eta a.  

• Aktivite lwazi nan espas deyò: Genyen $8 milyon nan bidjè 2015-16 la pou 
amelyorasyon nan aksè popilasyon nan nan forè eta, zòn jesyon espès sovaj ak 
konsèvasyon forè a. Li mete $4 milyon pou amelyorasyon nan elvaj pwason atravè eta 
a, epi li kreye Pwoteksyon Abita ak Kont Aksè a ki pral dirije lajan nan amelyorasyon 
sou teren pou abita espès sovaj nan Zòn Jesyon Espès Sovaj Depatman Pwoteksyon 
Anviwonman an.  

• Transfòmasyon Pak ak Sit Istorik New York: Pwogram NY Parks 2020 Gouvènè a 
se yon angajman sou plizyè ane pou jwenn $900 milyon nan bourad lajan prive ak piblik 
pou State Parks soti 2011 rive 2020. Ane sa, $110 milyon prale nan inisyativ sa. 
 

• Prevansyon epi preparasyon pou aksidan petwòl brit ki ka rive: Founi lajan ki 
nesesè pou anpwaye moun ak fè depans preparasyon pou sa atravè ogmantasyon 
plafon Fon pou Devèsman Petwòl la jiska $40 milyon soti nan $25 milyon epi otorize 
jiska $2.1 milyon nan Fon an chak ane kap sèvi popu mezi prevansyon ak preparasyon. 
Chanjman sa yo respekte Dekrè Egzekitif 125 Gouvènè Cuomo a ki prezante etap eta a 
ap franchi nan amelyore repons ak prevansyon nan devèsman petwòl. Anplis sa, bidjè 
eta a prevwa uit nouvo anpwaye nan Depatman Pwoteksyon Anviwonman ak sis nan 
Biwo Pwoteksyon ak Kontwòl Dife kap travay nan planifikasyon, fòmasyon ak 
entèvansyon nan devèsman petwòl.  Bidjè a ogmante tou frè pou petwòl ki transpòte 
nan eta a, soti nan 12.25 pou rive 13.75 santim pou petwòl ki enpòte nan eta a , ak 1.5 
santim pou petwòl ki transbòde, kèlkeseswa petwòl la rete nan New York oswa li 
transfere nan yon lòt Eta. Itilizatè final nan eta a pral egzante anba ogmantasyon frè a 
epi pral rete nan 12.25 santim baril la. 
 

• Pwojè enfrastrikti dlo pwòp ki ben bourad lajan: Kòporasyon Enstalasyon 
Anviwonman yo te konnen yon ane rekò nan finansman ak sibvansyon nan sipòte 
pwojè dlo potab minisipal ak enstalasyon tretman dlo sal. Nan ane 2014, li te bay 
preske $2.3 milya dola nan bourad lajan pou sipòte sistèm dlo potab, sa ki kontribye 
anpil nan sante jeneral kominote yo epi nan mete enfrastrikti ki nesesè pou kwasans 
travay ak devlopman komèsyal. Se te pi gwo envestisman nan enfrastrikti dlo pwòp nan 
nenpòt eta nan peyi a. Kòporasyon Enstalasyon Anviwonman yo te aplike tou yon politik 
ki fè l vin pi fasil pou minisipalite yo ki gen mwens pase 300,000 moun pou yo jwenn 
finansman ki pa gen enterè pou jiska 30 ane pou amelyore sistèm tretman ak ranmasaj 
dlo sal. Atravè Depatman Pwoteksyon Anviwonman, eta te bay $39.5 milyon dola nan 
sibvansyon eta a pou pwojè amelyorasyon kalite dlo, alòske EFC limenm te bay $12 
milyon pou pwojè dlo lapli siklòn tout nouvo nan tout eta a. Anplis, Gouvènè Cuomo te 
travay ak Lejislati a pou angaje $200 milyon dola nan bourad lajan pou nouvo 
sibvansyon pou twa lane kap vini yo. 
 

• Ogmantasyon Rezistans ak Amelyorasyon Kalite Dlo sou Long Island: Li te lanse 
yon seri aksyon pou ranfòse rezistans zòn bò lanmè kont pwochen tanpèt yo nan Long 
Island atravè amelyorasyon kalite dlo lokal la ak bès polisyon ak azòt ki ka koze dega. 
Li te idantifye yon bourad lajan $383 milyon dola pou pwojè egou ki pwopoze nan Konte 
Suffolk epi te fè yon avans $97 milyon pou Konte Nassau pou modènizasyon izin 
tretman egou Bay Park la. Bidjè ane sa mete $5 milyon pou reyalizasyon yon 
evalyasyon sous yo ak dega polisyon ak nitwojèn lakòz nan tout Long Island, epi 
idantifye aksyon espesifik pou jere ak fini ak pwoblèm sa yo pi devan.  
 

• Konbat Espès Anvayisan nan Dlo: Gouvènè a te kenbe angajman li pou l pwoteje 
lak espektakilè New York pou espès anvayisan pa rantre ladan yo atravè kowòdinasyon 
yon Pwotokòl Dantant san parèy ki gen siyati 50 Gwoup kap fè Konsèvasyon, 

Asosyasyon Pwopriyetè, ak otorite onivo lokal ak eta a, kote tout moun dakò pou yo 
travay ansanm pou anpeche espès anvayisan yo rantre epi gaye nan dlo nan rejyon 
Adirondack la. Li kore ak yon lòt $1 milyon nan bidjè Fon Pwoteksyon Anviwonman an. 

• Te Lante Refòm Vizyon Enèji a, ki se plan detaye Gouvènè Cuomo a pou l bati yon 
sistèm enèji pi rezistan ak pi bon mache pou tout Nouyòkè. Plan Refòming Vizyon Enèji 
a se yon nouvo metòd ki trase yon wout pou rive nan yon fiti prèske san kabòn atravè 
ankourajman yon mache sektè prive dinamik pou pote solisyon enèji pwòp pou kliyan 
kominotè ak endividyèl atravè New York. Lè li konsantre sou retire baryè komèsyal epi 
rapwoche eka komèsyal atravè chanjman nan regleman ak pwogram, Refòm Vizyon 
Enèji a pral kreye yon ekonomi enèji dinamik ak pwòp kap fonksyone nan yon nivo ki 
pral bay avantaj ekonomik enpòtan pou kominote atravè Eta a, san bliye kreyasyon 
dyòb ak kwasans ekonomik lokal, anmenm tan l ap pwoteje anviwonman nou grasa bès 
emisyon gaz ki gen efè sè ak lòt ajan kap fè polisyon. Inisyativ ki pran nan kad Refòm 
Vizyon Enèji a se:  

o Premye seri tranzaksyon NY Green Bank: Nan mwa oktòb 2014, Gouvènè 
Cuomo te anonse premye seri tranzaksyon NY Green Bank, pou pote pi gwo 
envestisman sektè prive nan pwojè pwodiksyon enèji renouvlab ak pwojè 
efikasite enèji atravè eta a. Tranzaksyon sa yo, ki gen sipò ak akò sou prensip 
yo, pral pwodi envestisman ki rive antou plis pase $800 milyon nan mache 
kapital enèji pwòp New York. Pwojè yo te anonse yo, ki detoutan difisil pou jwenn 
bourad lajan sektè prive a, te vin posib grasa patisipasyon NY Green Bank epi yo 
sipoze gen kòm rezilta yon bès 575,000 tòn gaz kabònik chak ane epi yon èd 
pou kreye yon sistèm enèji pi efikas, pi solid ak pi dirab.  
o Inisyativ 1 milya dola pou devlope endistri enèji solè New York la: Atravè 
inisyativ NY-Sun lan, Eta New York te angaje $1 milya pou yon kokenn 
espansyon depwaman sistèm solè atravè eta a, pou ajoute plis pase 3.000 
megawat nan kapasite renouvlab Eta a, epi pou fini transfòme sektè solè New 
York la pou l vin yon mache endepandan. Estrikti prim ankourajman alontèm ak 
previzib NY-Sun lan pral estimile kokenn kwasans nan endistri solè eta a, ki deja 
pote apeprè 600 megawat PV solè ki enstale oswa kap monte, sa kap pèmèt 
eliminasyon apeprè 215.000 tòn emisyon gaz ki gen efè sè chak ane. NY-Sun te 
rezève tou yon bourad lajan pou garanti kliyan ki gen salè ba ak mwayen rive 
jwenn sistèm solè pi fasilman. Anplis, Community Solar te kòmanse travay ak 26 
kanpay “solarize” atravè eta a pou fè l vin pi fasil ak pi bon mache pou tout katye 
ka enplante pwojè sistèm solè. 
o Te pote depwaman teknoloji solè nan lekòl atravè K- Solar ak BuildSmart 
NY. Genyen 250 distri skolè ki reprezante 900 lekòl ak 56 nan 62 konte eta a ki 
abonnen pou resevwa evalyasyon souplas gratis, analiz enèji solè ak pèmi rapid 
pou enstalasyon pano solè sou tèt lekòl san peye frè alavans. K-solar founi tou 
fòmasyon ak materyèl pou pwofesè pou sipòte pwogram STEM lan.  
o Te ede bese emisyon gaz ki gen efè sè atravè inisyativ Charge NY la ak 
enstalasyon apeprè 500 machin elektrik kap chaje stasyon sou plis pase twa 
lane, sa ki ede ogmante kantite machin elektrik nan eta a soti 1.000 pou rive plis 
pase 12.000 nan menm epòk la. 

o Te Bati kominote Dirab dapre pwogram Kominote pi Vèt Pi Pwòp Gouvènè 
a, kote 91 pwojè te bay apeprè $60 milyon pou enkòpore pratik kwasans 
entelijan rejyonal ki pral bati kominote pi rezistan ak pi dirab atravè eta a epi 
montre avantaj ekonomik, anviwonmantal, ak depans anmwens ki genyen nan 
patisipasyon kominote a nan pwojè enèji pwòp. 
o Te lanse Plan Enèji Senk Vil yo: Nan lane 2014, Gouvènè Cuomo te lanse 
Plan Enèji Senk Vil yo, yon egzanp tou nèf kolaborasyon onivo eta ak lokal kap 
pèmèt senk nan pi gwo vil nan eta a jere priyorite ak pwoblèm enèji yo. Nan kad 
BuildSmart NY, chak nan Senk Vil yo devlope yon plan direktè enèji konplè ki 
pral bese konsomasyon enèji minisipal yo nan 20 pousan pou pititi disi lane 2020 
epi angaje mache lokal nan ogmantasyon efikasite enèji nan tout eta a, 
pwodiksyon enèji renouvlab ak lòt priyorite enèji lokal. Yon fwa yo enplante, plan 
yo ka fè vil yo ekonomize $400 milyon chak ane nan depans enèji.  
o Te anonse yon konpetisyon mikworezo NY Prize $40 milyon pou bese pri 
enèji ak ankouraje solidite ak rezistans enèji pwòp nan kominote atravè Eta New 
York. Premye konpetisyon nan stil sa pral vini avèk yon nouvo pwodiksyon 
kouran lokal atravè defi y ap bay biznis, antreprenè, ak konpayi elektrik pou yo 
kreye ak tabli mikworezo kominotè, ki ofri endepandans nan zafè enèji ansanm 
ak pwodiksyon ak distribisyon kouran lokal.  
o Te kontinye ak Inovasyon Rezo Enèji a: Nan lane 2014, Komisyon Sèvis 
Piblik la te apwouve pwogram “Jesyon Demann Brooklyn Queens” Con Edison 
lan pou ankouraje depwaman resous enèji lokal kap ofri kliyan plis chwa ak 
kontwòl sou itilizasyon enèji nan kominote yo. Efò sa yo pral diminye depans 
anjeneral pou kliyan yo atravè inovasyon ak konpetisyon, anmenm tan l ap 
konpanse bezwen ki genyen pou bati yon sou-estasyon $1 milya dola pou bay 
katye a sèvis.  

